ᐱᓕᕆᐊᑉ ᐊᑎᖓ: ᓄᓇᙳᐊᓕᕆᓂᖅ ᑭᒡᓕᓕᐅᖅᑕᐅᓯᒪᔫᑉ ᐋᖅᑭᒃᓯᓂᖏᓐᓂᒃ

ᓯᕗᓕᖅᑎᑦ ᖃᐅᔨᓴᕐᓂᐊᖅᑐᑦ: ᑕᐋᓐᓂᐅ ᕇᔨᔅ ᐊᒻᒪ ᑐᕖᓐ ᐱᑦᔅ, ᐅᔭᕋᓕᕆᔨᑦ ᑲᓇᑕᒻᒥ, ᐋᑐᐋᒻᒥ 

ᓇᓗᓇᖏᑑᑉᓗᑎᒃ ᐅᖃᐅᓯᐅᔪᑦ ᓇᐃᓈᖅᓯᒪᔪᑦ 

ᑕᒻᓇ ᐱᓕᕆᐊᖑᓂᐊᖅᑐᖅ ᓄᑕᓐᓂᒃ ᓴᕿᑎᑦᓯᔪᒪᕗᖅ ᐱᕙᓪᓕᐊᓂᖏᓐᓂᒃ ᓴᕕᒃᓴᐃᑦ ᐅᔭᕋᐃᑦ ᐊᒻᒪ ᐆᓇᓗᐊᕐᓂᕐᒧᑦ ᐅᔭᕋᙳᕐᓂᖁᑦ. ᐃᓱᒪᒋᔭᐅᓯᒪᔪᖅ 5−ᓂᒃ ᖃᐅᔨᓴᖅᑎᑕᖃᕐᓗᓐᓂ ᑲᑎᖅᓱᐃᓗᑎᒃ ᐊᖏᓗᐊᖏᑐᓐᓂᒃ ᐅᔭᕋᖕᓂᒃ ᐱᓇᓱᐊᕈᓰᖕᓂᒃ ᒪᕈᖕᓂᒃ ᓇᑉᐸᖓᓂᒃᓗ ᓄᑕᓐᓂᒃ ᐅᔭᕋᐃᑦ ᓄᓇᐅᑉ ᐊᑖᓐᓂ ᐃᓂᖃᕐᓂᖏᓐᓂᒃ, ᕋᐊᑉᑕ ᐃᖏᕋᓂᖓ ᓄᓇᐅᑉ ᐊᑖᓐᓂ, 60 ᑭᓚᒥᑐ ᑲᓇᖕᓇᖓᓐᓂ ᑲᖏᖠᓂᐅᑉ.  ᐅᑉᓗᑕᒪᓪᓗ ᐱᓱᓗᒡᓗᑎᒃ ᑲᑎᖅᓱᐃᑕᕐᓂᐊᖅᐳᑦ, ᐊᔨᓕᐅᕆᕙᒡᓗᑎᒃ ᐆᒃᑐᕋᖅᑕᕐᓗᑎᒃ ᐊᒻᒪ ᑎᑎᕋᖅᐸᒡᓗᑎᒃ ᐅᔭᕋᐃᑦ ᖃᓄᐃᑑᓂᖏᓐᓂᒃ.

ᖃᐅᔨᓴᕐᕕᖕᒥ ᑲᑎᑕᐅᓐᓂᑯᑦ ᐃᓕᖁᓯᖏᓐᓂᒃ ᑐᑭᓯᓂᓗᒃᑕᕐᓗᑎᒃ ᐱᐅᔪᓂᒃᓗ ᓴᕕᒃᓴᓂᒃ ᐱᑕᖃᕋᔭᕐᓂᖏᓐᓂᒃ ᑲᑎᑕᐅᓯᒪᔪᑦ. ᓇᓂᙳᕕᐅᓯᒪᓂᖏ ᐊᑕᐅᓯᖑᖅᑎᑕᐅᓗᑎᒃ ᑐᑭᓯᓐᓂᑯᖏᑦ, ᐊᔨᓕᐅᒐᐅᓗᑎᒃ, ᐆᒃᑐᕋᒐᐅᓗᑎᒃ  ᑕᐅᑐᒐᐅᓗᑎᒡᓗ ᓄᓇᐅᑉ ᐊᑖᓐᓂᑦ ᓇᑭᖔᖅᓯᒪᓂᖏᓐᓂᒃ. ᓄᓇᖑᐊᓕᐅᖅᐸᒡᓗᑎᑦ ᓇᓂᓯᕕᐅᔪᓂᒃ ᐊᑭᑐᔪᑦ ᐅᔭᕋᐃᑦ ᐃᓂᒋᓇᔭᖅᑕᖏᓐᓂᒃ, ᐊᖏᔪᒥᓗ ᐱᑕᖃᕋᔭᕐᓂᖓᓐᓂᒃ ᖃᐅᔨᓴᕐᓗᑎᒃ, ᑐᑭᓯᑲᓂᕈᑕᐅᓂᐊᕐᒪᑕ ᑕᑉᑯᐊ ᐱᕙᓪᓕᐊᓂᖏᑦ ᐅᔭᕋᐃᑦ ᐃᖏᕋᓂᖏᓐᓂ ᖃᓄᐃᓕᕙᓕᐊᓚᐅᕐᓂᖏᓐᓂᓗ ᐆᓇᕐᓂᕐᒧᑦ ᐊᒃᑐᒐᐅᑎᓪᓗᒋᑦ (ᐆᓇᖅᑐᒧᑦ ᐊᒃᑐᒐᐅᓂᖏᑦ ᐊᒻᒪ ᐳᑉᓚᖃᓗᐊᕐᓂᖏᓐᓄᑦ ᖃᓄᐃᓕᔪᑕᐅᓐᓂᑯᑦ).

ᖃᐅᔨᓴᕐᓂᖅ ᐃᑲᔪᕐᓂᐊᕐᒪᑦ ᐅᔭᕋᓕᕆᓂᐅᑉ ᐃᓕᖁᓯᖓᓐᓄᑦ ᑐᑭᓯᑲᓂᕈᑕᐅᓗᓂ ᓴᕕᒃᓴᐃᑦ ᐱᕙᓪᓕᐊᓂᖏᓐᓂᒃ ᐆᓇᕐᓂᕐᒧᑦ ᐅᔭᖃᑦ ᖃᓄᐃᓕᕙᓪᓕᐊᓱᕐᒪᖔᑖ. ᑕᐃᒪᖓᑦ, ᐱᓕᕆᐊᖑᔪᖅ ᑐᑭᓯᑲᓂᕈᑕᐅᓂᐊᖅᐳᖅ ᐅ.ᕋᐃᑦ ᓇᑭᑦ ᐱᒋᐊᖅᐸᓕᐊᓂᖏᓐᓂᒃ ᑭᕙᓪᓕᕐᒥ, ᓴᓇᖑᐊᒐᒃᓴᑦ ᐱᑕᖃᕐᒪᖔᑖ ᖃᐅᔨᒪᓐᓇᓕᕐᓗᓂᓗ ᖃᓄᕐᓗ ᐅᔭᕋᐃᑦ ᕋᐊᑉᑕ ᐅᔭᕋᖃᕐᓂᖓᓐᓂ ᓄᓇᕗᒥ ᐃᓂᒋᕙᒃᑕᖏᑦ ᑐᑭᓯᔭᐅᑲᓂᕐᓗᑎᒃ ᓄᓇᕗᒻᒥ. ᑐᓴᐅᒪᑎᑦᓯᓂᐊᕆᕗᑦ ᓄᓇᒥᓯᐅᓚᐅᕐᓂᖏᓐᓂᒃ ᑲᖏᖠᓂᕐᒥ ᐊᒪ ᐃᒡᓗᓕᒐᕐᔪᖕᒥ ᑕᑉᑯᐊᓗ ᕿᒥᕈᐊᓕᐅᒐᐅᓗᑎᒃ ᐃᓄᖕᓄᑦ ᑕᑯᔭᒃᓴᐅᓕᕐᓗᑎᒃ ᑐᑭᓯᔪᑕᐅᓂᐊᕐᒪᑕ ᐃᓱᒪᓕᐅᑎᓐᓄᑦ ᓄᓇᐅᑉ ᐊᑐᒐᐅᓂᖓᓐᓄᑦ ᐊᒻᒪ ᐱᕙᓪᓕᐊᓂᕐᒧᑦ ᓯᕗᓂᕐᒥ.


